
КОМИ РЕСПУБЛИКАСА ЮРАЛЫСЬЛӦН

ИНДӦД
Коми Республика мутасын суйӧрсайса гражданалӧн уджалӧмын ӧткымын юалӧм йылысь
«Суйӧрсайса гражданалӧн Россия Федерацияын инӧда оланног йылысь» 2002 во сора тӧлысь 25 лунся 115-ФЗ №-а Федеральнӧй оланпаслӧн 13.3 статьяса 29 пункт да 18.1 статьяса 6 пункт серти, Коми Республикаса удж рыноклӧн дінмуса аслыспӧлӧслунъяс артыштӧмӧн удж ресурсъяслысь оптимальнӧй баланс видзӧм да Россия Федерацияса гражданаӧс приоритетнӧй пӧрадокын уджӧн могмӧдӧм могысь шуа:
1. Урчитны, мый патентын, кутшӧмӧс сетӧны суйӧрсайса гражданалы Коми Республика мутасын, уджалӧм збыльмӧдӧм вӧсна индӧны суйӧрсайса гражданинлысь уджсикас (специальносьт, чин, удж сикас).

2. Урчитны, мый 2015 во вылӧ Коми Республика мутасын уджалысь овмӧс нуӧдысь субъектъяслы оз позь босьтны суйӧрсайса гражданаӧс, кодъяс уджалӧны патентъяс серти татшӧм экономическӧй удж сикасъяс серти:
а) Став Россияса классификаторӧн урчитӧм экономическӧй удж сикасъяс (ОК 029-2001 (КДЕС 1 ред.):
град выв пуктас вӧдитӧм (01.12.1 код); 

алкоголя юанторйӧн, сур пыртӧмӧн, торйӧн вузасьӧм (52.25.1 код);

табак вӧчӧмторъясӧн торйӧн вузасьӧм (52.26 код);

фармацевтика вузӧсъясӧн торйӧн вузасьӧм (52.31 код);

палаткаясын да ярмангаяс вылын торйӧн вузасьӧм (52.62 код);

магазинъясысь бокын мукӧд сикас торйӧн вузасьӧм (52.63 код);

мукӧд му выв транспорт вылын удж (60.2 код);

уджалысьясӧс медалӧм да бӧрйӧм (74.5 код);


б) Став Россияса классификаторӧн урчитӧм экономическӧй удж сикасъяс (ОК 029-2014 (КДЕС 2 ред.):

град выв пуктас быдтӧм (01.13.1 код);

абу стационарнӧй вузасян объектъяс вылын да ярмангаяс вылын торйӧн вузасьӧм (47.8 код);

торъя магазинъясын алкоголя юанторъясӧн, сур пыртӧмӧн, торйӧн вузасьӧм (47.25.1 код);

торъя магазинъясын табак вӧчӧмторъясӧн торйӧн вузасьӧм (47.26 код);

торъя магазинъясын (аптекаясын) бурдӧдчанторъясӧн торъя вузасьӧм (47.73 код);

магазинъясысь, палаткаясысь, ярмангаясысь бокын мукӧд сикас торйӧн вузасьӧм (47.99 код);

йӧзӧс новлӧдлан мукӧд му выв транспортын удж (49.3 код);

автомобильнӧй груз новлӧдлан транспортын удж (49.41 код).
3. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм бӧрын да паськалӧ 2015 вося тӧвшӧр тӧлысь 1 лунсянь артмӧм инӧда йитӧдъяс вылӧ.

